
 

1. Agencija za sigurnost hrane Bosne i Hercegovine, Kneza Višeslava bb, 88000 

Mostar, koju zastupa direktor Dr.sci. Sanin Tanković (u daljem tekstu: Ugovorni organ), i 

2. Institut za vode d.o.o. Bijeljina, Miloša Obilića 51., 76300 Bijeljina, koga zastupa 

direktor Dr Milenko Savić (u daljem tekstu: Dobavljač),  

a svi zajedno u nastavku: Ugovorne strane, sklopile su dana 05.05.2025. godine u Mostaru 

sljedeći  

 

OKVIRNI SPORAZUM  

za Laboratorijske usluge analiza na prisustvo pesticida u i na hrani biljnog i životinjskog 

porijekla 

 

Član 1. 

Ovaj Okvirni sporazum sklapa se nakon provedenog otvorenog postupka izbora najpovoljnijeg 

dobavljača u javnoj nabavci usluga pod nazivom „Laboratorijske usluge analiza na prisustvo 

pesticida u i na hrani biljnog i životinjskog porijekla“, na osnovu Odluke Ugovornog organa 

o izboru najpovoljnijeg dobavljača, a u skladu sa prihvaćenom ponudom Ponuđača broj 01-

716/25 od 08.04.2025. godine, koja je sastavni dio ovog Okvirnog sporazuma. 

 

Član 2. 

Ovim Okvirnim sporazumom, Ugovorne strane su saglasne da u toku trajanja okvirnog 

sporazuma zaključuju pojedinačne ugovore na osnovu prethodno usaglašenog plana 

uzorkovanja, a o čemu će se od strane Ugovornog organa obavjestiti dobavljač. 

 

Član 3. 

Okvirni sporazum zaključuje se na period od dana zaključenja pa do 31.12.2026. godine. 

 

Član 4. 

Ukupna cijena ponude jeste zbir jediničnih cijena po urađenoj laboratorijskoj analizi 

pomnožena sa okvirnim količinama kako je navedeno u ponudi dobavljača. 

Ukupna cijena iznosi 187.761,60 KM bez PDV-a.   

Slovima:Stotinuosamdesetsedamhiljadasedamstotinašezdesetjednakonvertibilnamarkaišezdes

etfeninga 

Ukupna cijena sa uračunatim PDV-om od 17% iznosi 219.681,08 KM. 

Slovima:Dvijestotinedevetnaesthiljadašesttotinaosamdesetjednakonvertibilnamarkaiosamfeni

nga. 

Dobavljač će, prilikom dostavljanja fakture za obavljenu uslugu laboratorijskih analiza hrane, 

dostaviti specifikaciju sa brojem urađenih analiza.  

 

Član 5. 

Dobavljač se obavezuje da će tokom trajanja ovog Okvirnog sporazuma dostavljati mišljenje o 

ispravnosti uzorka te originalni laboratorijski nalaz, a po okončanju svih analiza popunjen  

Obrazac/Model izvještavanja koji je propisan tenderskom dokumentacijom. 

Dobavljač je zadužen napraviti dva originalna primjerka laboratorijskih nalaza, od kojih jedan 

dostavlja ugovornom organu a drugi postupajućem inspektoru. 

Dobavljač je u obavezi izvršiti analizu uzorka najkasnije 5 dana od prijema uzorka. U slučaju 

Izvještaja o rezultatima laboratorijskih analiza kod uzoraka, koji ne odgovaraju odredbama 

važećih propisa u Bosni i Hercegovini, dobavljač je u obavezi bez odlaganja, dostaviti 

Ugovornom organu i postupajućem inspektoru po jedan originalni primjerak Izvještaja.  

 

Član 6. 

Dobavljač je zadužen da od uzorka lako kvarljive hrane (voće i povrće) napravi dva duplikata 

iz homogenizata (jedan za potrebe analize i drugi za potrebe superanalize).  

Duplikat za potrebe superanalize, dobavljač je obavezan propisno označiti i zapečatiti u 

posebnim vrećicama, te iste adekvatno čuvati najkraće 15 dana nakon izvršene laboratorijske 

analize, odnosno dostavljanja rezultata Agenciji i nadležnom inspektoru.  

Nakon označavanja i pečaćenja duplikata, dobavljač iste fotografiše i dostavlja Agenciji i 

nadležnom inspektoru digitalnu fotografiju odmah a najdalje do kraja tog radnog dana.  

 

Član 7. 

Dobavljač se obavezuje na nepromjenjljivost jedinične cijene analize u skladu sa dostavljenom 

ponudom 01-716/25 od 08.04.2025. godine, tokom cijelog perioda trajanja Okvirnog 

sporazuma. Ukoliko Dobavljač promijeni ugovorenu cijenu, Ugovorni organ zadržava pravo da 

raskine Okvirni sporazum uz prethodno izmirenje svih obaveza. 

 

Član 8. 

Dobavljač će tokom trajanja ovog Okvirnog sporazuma imati na raspolaganju transport za 

prevoz uzoraka do laboratorije i opremu za uzorkovanje. 

 

Član 9. 

Dobavljač se obavezuje da rezultate laboratorijskih analiza koje uradi tokom trajanja ovog 

Okvirnog sporazuma ni pod kakvim uslovima ne smije i neće dati trećoj strani, osim nadležnom 

inspekcijskom organu, niti smije iste koristiti za vlastito poslovanje, jer Ugovorni organ 

zadržava isključivo pravo raspolaganja sa svim urađenim analizama. Ukoliko Ugovorni organ 

sazna da je dobavljač postupio suprotno, zadržava pravo jednostranog raskida Okvirnog 

sporazuma i zaštite svojih prava. 

 

Član 10. 

Plaćanje navedene usluge vršiti će se po realizaciji usluge po pojedinačnom ugovoru, a nakon 

prijema originalnih laboratorijskih analiza i nakon sačinjavanja zapisnika o prijemu istih bez 

primjedbi, od zaduženih osoba u ime ugovornog organa. Ugovorni organ izvršiti će plaćanje po 

ispostavljenoj ispravnoj fakturi u roku od petnaest dana od dana sačinjavanja zapisnika o 

prijemu laboratorijskih analiza bez primjedbi, a u skladu sa ponuđenom jediničnom cijenom za 

predmetnu uslugu koja je sadržana u ponudi.  

Plaćanje će se vršiti na transakcijski račun Dobavljača broj _________________ otvoren kod 

__________________. 

 

Član 11. 

Dobavljač nema pravo zapošljavati, u svrhu izvršenja ovog okvirnog sporazuma o javnoj 

nabavci, fizička ili pravna lica koja su učestvovala u pripremi tenderske dokumentacije ili su 

bila u svojstvu člana ili stručnog lica koje je angažovala Komisija za nabavke, najmanje šest 

mjeseci po zaključenju okvirnog sporazuma, odnosno od početka realizacije okvirnog 

sporazuma. 

Član 12. 

Ukoliko Ugovorni organ ocijeni da Dobavljač ne obavlja kontinuirano i kvalitetno preuzete 

obaveze pružanja usluge iz člana 1. ovog Okvirnog sporazuma, jednostrano će, bez njegove 

suglasnosti, otkazati ovaj Okvirni sporazum, a o istom će obavijestiti dobavljača. 

U slučaju kašnjenja u pružanju usluga, dobavljaču će se obračunati ugovorna kazna u iznosu 

od 0,3% ukupne vrijednosti od naručenih usluga bez PDV-a, za svaki započeti dan kašnjenja 

do maksimalno 5 % od ukupno ugovorene vrijednosti usluge koja je predmet narudžbe bez 

PDV-a. Za iznos obračunate ugovorne kazne, ugovorni organ umanjiti će plaćanje po 

ispostavljenoj fakturi. Ugovorni organ neće naplatiti ugovorenu kaznu ukoliko je do kašnjenja 

došlo usljed više sile. Pod višom silom se podrazumjeva slučaj kada ispunjenje obaveze postane 

nemoguće zbog vanrednih vanjskih događaja na koje izabrani ponuđač nije mogao uticati niti 

ih predvidjeti. 

 

Član 13. 

Sve reklamacije u pogledu načina i kvaliteta izvršene usluge, Ugovorni organ će uložiti 

Dobavljaču u roku od 24 sata, a Dobavljač će ispraviti sve navedene primjedbe u roku od 24 

sata. Ugovorni organ ovlastiti će osobu koja će pratiti izvršenje navedenih usluga u toku trajanja 

Okvirnog sporazuma. 

 

Član 14. 

Sve sporove po ovome Okvirnom sporazumu, Ugovorne strane će rješavati sporazumno. Ako 

u postupku rješavanja spora ne dođe do rješenja, nadležan je Sud Bosne i Hercegovine u 

Sarajevu. 

 

Član 15. 

Ovaj Okvirni sporazum stupa na snagu danom potpisivanja od strane ovlaštenih lica Ugovornih 

strana. 

 

Član 16. 

Na sva pitanja koja nisu regulisana ovim Okvirnim sporazumom primjenjuju se odredbe 

važećih zakonskih i podzakonskih propisa. 

 

Član 17. 

Ovaj Okvirni sporazum sastavljen je u četiri istovjetna primjeraka, od kojih po dva primjerka 

Okvirnog sporazuma pripadaju Ugovornom organu i Dobavljaču. 

 

D O B A V L J A Č                          U G O V O R N I  O R G A N  

 

                                                                     

      Dr Milenko Savić       Dr.sci. Sanin Tanković 

 

Broj:         Broj: 

 
 


